
MATNLI MA’LUMOTLARDAN FAKTLARNI AJRATISH 
TEXNOLOGIYALARI 

 

Niyozmatova N.A.1, Xoitqulov A.A.2, Mamatov A.A.3 

1“Toshkent irrigatsiya va qishloq xo‘jaligini mexanizatsiyalash muhandislari 
instituti” Milliy tadqiqot universiteti qoshidagi Fundamental va amaliy tadqiqotlar 

instituti 
2“Toshkеnt irrigasiya va qishloq xo‘jaligini mеxanizatsiyalash muhandislari” 

Milliy tadqiqot univеrsitеti 
3Namangan davlat universiteti 

 
Annotatsiya. Ushbu maqola matnli ma'lumotlardan faktlarni ajratish texnologiyalari va 

ularning ahamiyatini tahlil qiladi. Maqolada matnlardan faktlarni aniq va samarali ajratish 
usullari, jumladan kalit so'zlar asosida ajratish, qoidalarga asoslangan yondashuvlar va 
mashinali o'qitish metodlari ko'rib chiqilgan. Tabiiy tilni qayta ishlash texnologiyalari va 
semantik tahlil usullari bilan birga, faktlarni ajratishning asosiy bosqichlari - nomlangan 
entitetlarni aniqlash, munosabatlarni ajratish, voqealarni aniqlash, matndan faktlarni ajratish va 
ularni validatsiya qilish jarayonlari yoritilgan. Bugungi kunda katta hajmdagi matnli 
ma'lumotlarni qayta ishlash, ulardan foydali ma'lumotlarni ajratib olish va strukturalashtirish 
masalasi tibbiyot, huquq, biznes kabi turli sohalarda qaror qabul qilish jarayonlarini 
optimallashtirishda muhim ahamiyatga ega ekanligi ta'kidlangan.  

Kalit so’zlar: Faktlarni ajratish, matnli ma'lumotlar, tabiiy tilni qayta ishlash, mashinali 
o'qitish, semantik tahlil, nomlangan entitetlar, ma'lumotlarni tuzish, qoidalarga asoslangan 
yondashuv, validatsiya, strukturalashtirish. 

 
Abstract. This article analyzes the technologies for extracting facts from text data and 

their importance. The article considers methods for extracting facts from texts accurately and 
efficiently, including keyword-based extraction, rule-based approaches, and machine learning 
methods. Along with natural language processing technologies and semantic analysis methods, 
the main stages of extracting facts are covered - the processes of identifying named entities, 
extracting relationships, identifying events, extracting facts from text, and validating them. It is 
emphasized that today the issue of processing large volumes of text data, extracting useful 
information from them, and structuring them is of great importance in optimizing decision-
making processes in various fields such as medicine, law, and business. 

Keywords: Extracting facts, text data, natural language processing, machine learning, 
semantic analysis, named entities, data structuring, rule-based approach, validation, structuring 

 
Аннотация. В статье анализируются технологии извлечения фактов из 

текстовых данных и их важность. В статье рассматриваются методы точного и 
эффективного извлечения фактов из текстов, включая извлечение на основе ключевых 
слов, подходы на основе правил и методы машинного обучения. Наряду с технологиями 
обработки естественного языка и методами семантического анализа 
рассматриваются основные этапы извлечения фактов — идентификация именованных 
сущностей, извлечение связей, идентификация событий, извлечение фактов из текста и 
их проверка. Сегодня подчеркивается, что вопрос обработки больших объемов текстовых 
данных, извлечения и структурирования из них полезной информации имеет большое 

значение для оптимизации процессов принятия решений в различных областях, таких 
как медицина, юриспруденция, бизнес. 

Ключевые слова: Извлечение фактов, текстовые данные, обработка 
естественного языка, машинное обучение, семантический анализ, именованные 
сущности, структура данных, подход на основе правил, проверка, структурирование 

 
Bugungi kunda axborot 

texnologiyalarini tez rivojlanishi va 
internetni keng tarqalishi, katta 
hajmdagi matnli ma’lumotlarni ishlab 
chiqishga sabab bo‘lmoqda. Ushbu 
ma’lumotlar orasida matnli axborot, 
xabarlar, ilmiy maqolalar, hujjatlar va 
boshqa ko‘plab matnlar mavjud. 
Internetda mavjud bo‘lgan bu 
axborotning katta hajmi va xilma-xilligi 
inson uchun foydali ma’lumotni tez va 
samarali tarzda ajratib olishni 
murakkablashtiradi. Bunda matnli 
ma’lumotlarni tahlil qilish, 
ma’lumotlarni ajratish va ularni foydali 
faktlarga aylantirish talab etiladi. 

Matnli ma’lumotlardan faktlarni 
ajratib olish va strukturaviylashtirish 
muammosi nafaqat ilmiy tadqiqotlarda, 
balki kundalik hayotda ham katta 
ahamiyatga ega. Masalan, matnli 
axborotdan faktlarni ajratish 
yordamida tibbiyot, huquq, biznes kabi 
turli sohalarda muhim qarorlar qabul 
qilish jarayonlarini optimallashtirish 
mumkin. Buning uchun matnni qayta 
ishlash, faktlarni aniqlash va tasniflash 
uchun tabiiy tilni qayta ishlash 
texnologiyalaridan foydalaniladi. 
Matnli ma’lumotlarni tahlil qilish va 
o‘rganish maqsadida ko‘plab ilmiy va 
texnologik izlanishlar olib borilmoqda. 
Biroq, matnli axborot hajmini kattaligi 
va murakkabligi uning ichidan foydali 
va aniq faktlarni ajratib olishga 
to‘sqinlik qiladi. 

Faktlarni ajratish jarayonida eng 
asosiy vazifalar - nomlangan 
entitetlarni aniqlash, munosabatlarni 
ajratish, voqealarni aniqlash, matndan 
faktlarni ajratish va ularni validatsiya 
qilishdan iborat. Shunday qilib, 
matndan faktlarni ajratish jarayoni 
nafaqat muhim ma’lumotni ajratishni, 
balki bu faktlar to‘g‘riligini va 
ishonchliligini ham tekshirishni talab 
qiladi [1]. 

Bugungi kunda bu jarayonlarni 
avtomatlashtirish uchun ko‘plab 
algoritmlar va metodlar ishlab 
chiqilgan. Shuningdek, chuqur 
o‘qitishni neyron tarmoq va 
transformer tarmog‘ini rivojlanishi 
faktlarni ajratish samaradorligini 
yanada oshirdi. Hozirgi kunda matnli 
ma’lumotlardan faktlarni ajratish 
sohalarga qarab farqlanadi, quyida 
matnli ma’lumotlardan faktlarni 
ajratishni zamonaviy texnologiyalar 
haqida ma’lumotlar keltirilgan [2]. 

1. Ma’lumotlarni tuzish 
texnologiyasi matn ichidan 
strukturalangan ma’lumotlarni olishni 
anglatadi. Maqsad matndan faktlarni 
chiqarib olish va ularni biror bir 
formatga joylashtirishdir. Bu jarayonda 
quyidagi elementlar muhim: 

 Nomi: Asosiy shaxslar, 
joylar, tashkilotlar yoki boshqa 
obyektlar. 

 Munosabatlar: Obyektlar 
o‘rtasidagi aloqalar. 

 Vaqt: Faktlarni amalga 
oshish vaqti. 

2. Faktlarni ajratishning asosiy 
usullari: 

a) Kalit so‘zlar asosida matndan 
muhim faktlarni ajratish amalga 
oshiriladi. Bu usul matnni asosiy 
mavzularini aniqlash va ular asosida 
faktlarni chiqarishga yordam beradi. 

b) Qoidalarga asoslangan 
yondashuvda, faktlarni aniqlash uchun 
belgilangan qoidalar qo‘llaniladi. 
Masalan, "shaxs ismi + tug'ilgan sana" 
kabi qoidalarga asosan faktlarni 
ajratish mumkin. 

c) Mashinali o‘qitish usuli orqali 
matnli ma’lumotlardan faktlarni 
ajratish mumkin. Bu usulda model 
oldindan tayyorlangan ma’lumotlar 
asosida o‘qitiladi va yangi matnlardan 
faktlarni aniqlashga harakat qilinadi. 
Mashinali o‘qitishni quyidagi ikkita 
asosiy turi mavjud: 

 O‘qituvchili o‘qitishda 
modelga ilgari ajratilgan faktlar bilan 
trening beriladi, so‘ngra u yangi 
ma’lumotlarni tushunishga harakat 
qiladi. 

 O‘qituvchisiz o‘qitishda 
model hech qanday teglar yoki 
yoritilgan faktlarga tayanmaydi, balki 
matnni tuzilishi va o‘ziga xos 
xususiyatlari orqali o‘z-o‘zini o‘rganadi. 

d) Ijtimoiy tarmoqlar va tabiiy 
tilni qayta ishlash. Tabiiy tilni qayta 
ishlash texnologiyalari orqali matn 
sintaksisi va semantikasi o‘rganiladi va 
faktlarni aniqlashda kontekst muhim 
ahamiyatga ega bo‘ladi.  

e) Semantik tahlil tahlil orqali 
matn ma’nosi chuqurroq o‘rganiladi, 
shunda faktlar aniq va to‘liq ajratilishi 
mumkin. Bu metod orqali matndagi 
aloqalar va faktlar o‘zaro bog'lanadi [3]. 

